
  

... Allah, Tuhan kito, adolah 
Tuhan nan indak babilang.

   Isa Al-Masih, Kitab Injil, Surah Markus 12:29

Allah



  

Tapi, Angkau, yo Rabbi, adolah 
Tuhan nan Maha Panyayang jo 
Maha Pangasiah, nan sangaik 

panyaba, rahmaikNyo 
balimpah-ruah sarato nan indak 

barubah ati.

    Zabur Nabi Daud A.S., Kitab Zabur 86:15

Ar-Rahman

Nan Maha Pangasiah

نُ الرَّحمٰ



  

Allah lalu di adokannyo [Musa] 
sarato jo bakato, "Allah, Allah, 
Tuhan nan Maha Panyayang jo 
Maha Pangasiah, nan sangaik 

panyaba, nan rahmaikNyo 
balimpah-ruah jo indak barubah 

ati ..."
 Pawahyuan Nabi Musa A.S., Kitab Taurat, Keluaran 34:6

Ar-Rahim

Nan Maha Panyayang

يمُ الرَّحِ



  

Aromaik jo kamuliaan sampai 
salamo-lamonyo bagi Rajo 
sagalo jaman, nan indak ka 

binaso sarato nan indak nampak, 
yaitu Allah Nan Aso, indak 

babilang. Amin.

   Doa Hawari Isa Al-Masih, Kitab Injil, 1 Timotius 1:17

Al-Malik

Nan Rajo Sagalo Jaman

لِكُ لْمَ ا



  

Suci, suci, sucilah Allah, Tuhan 
Nan Maha Kuaso; nan ado, nan 
lah ado, sarato nan ado salamo-

lamonyo.

     Hawari Isa Al-Masih, Kitab Injil, Surah Wahyu 4:8

Al-Quddūs

Nan Maha Suci

لْقُدُّوسُ ا



  

Kironyo angkau disucian jo 
samparono dek Allah sandiri, 
nan mambari tanang santoso, 

sarato kironyo ruh, jiwa jo 
tubuah angkau pun tapaliaro 

baiak, sainggo indak ado 
kasalahan pado kadatangan Isa 

Al-Masih ...
Doa Hawari Isa Al-Masih, Kitab Injil, 1 Tesalonika 5:23

As-Salām
 

Nan Maha 
Mambari Tanang Santoso

لاَمُ السَّ



  

Jo tanang santoso ambo ka 
manggolek'an badan sarato 
talalok, dek karano hanyo 
Angkaulah, yo Allah, nan 

mambuek ambo tingga jo aman.

              Zabur Nabi Daud A.S., Kitab Zabur 4:9

Al-Mu’min
 
Nan Maha Mambari Aman

نُ ؤْمِ لْمُ ا



  

... Nan Maha Tinggi bakuaso ateh karajaan-
karajaan manusia. Baliau mambarian karajaan 

tu kapado sia sajo nan dipiliah-Nyo. Baliau 
maangkek urang nan paliang randah sakalipun 

untuak mamarentah karajaan tu.

      Nabi Yusuf A.S., Kitab Taurat, Surah Kejadian 50:20

Al-Muhaymin
 

Nan Maha Maatua

نُ هَيْمِ لْمُ ا

Kato Nabi Yusuf:
Angkaulah bi bamupakaik jaek taadok ambo, 
tapi Allah bamukasuik baiak supayo banyak 
urang disalamaikkan, sarupo jo nan tajadi ari 

iko.

     Rajo Nebukadnezar, Kitab Taurat, Surah Daniel 4:17



  

Sia koh Rajo Nan Maha Mulie? 
Allah, nan bakuaso, nan Maha 

Kuaso. Allah nan bakuaso 
sangaik dalam paparangan.

              Zabur Nabi Daud A.S., Kitab Zabur 24:8

Al-'Azīz
 
Nan Maha Perkasa

يزُ لْعَزِ ا



  

Allah mangarajoan pabuatan 
nan lua biaso! Kuaso Allah 

mambari kamanangan! Allah 
mangarajoan pabuatan nan lua 

biaso!

                               Kitab Zabur 118:15b-16

Al-Jabbār
 
Nan Maha Gagah

بَّارُ لْجَ ا



  

Allah Maha Basa sarato sangaik 
patuik untuak tapuji! 

Kabasaran-Nyo indak dapek ta-
ajuak.

              Zabur Nabi Daud A.S., Kitab Zabur 145:3

Al-Mutakabbir
 
Nan Maha Mancangangan,
nan mampunyoi Kabasaran

بِّرُ تَكَ لْمُ ا



  

Pado maso mudo angkau, 
kanalah baliau nan manjadian 

angkau, sabalun tibo ari-ari nan 
panuah sansaro sarato taun-taun 
kutiko angkau ka bakato, "Indak 

ado kasanangan dek ambo 
dalam iduik ko."... 

  Hikmat Nabi Sulaiman A.S., Kitab Taurat, Pengajar 12:1

Al-Khāliq
 
Nan Maha Manjadian

الِقُ لْخَ ا



  

Pado wakatu Allah manjadian manusia, 
manyarupoi Allah, Baliau mambueknyo.

Laki-laki jo padusi, mareka dijadian sarato dibarakaik-i-Nyo, 
Dinamo-iNyo

manusia pado wakatu mareka dijadian.

 Pawahyuan Nabi Musa A.S., Kitab Taurat, Kejadian 1:6-7

  Al-Bāri’
 

Nan Maha Malapehan 
(maadoan, mambuek saimbang)

ئُ لْبَارِ ا

Bakato Allah, "Jadilah langkuang langik ..." Mako Allah 
mambuek langkuang langik sarato mamisahan aia nan ado 

di bawah langkuang langik tu dari aia nan ado di ateh 
langkuang langik tu. Mako tajadilah nan bak cando itu.

 Pawahyuan Nabi Musa A.S., Kitab Taurat, Kejadian 5:1-2



  

Allah bakato:
Sabalun Kami mambantuak 
angkau dalam kanduangan, 

Kami alah mamiliah angkau ...

 Pawahyuan Nabi Yeremia A.S., Kitab Taurat, Yeremia 1:5

Al-Muṣ awwir
 
Nan Maha Mambantuak Rupo

رُ وِّ صَ لْمُ ا



  

Baliau [Allah] nan ma-ampuni 
sagalo doso jo kasalahan 

angkau,
sarato nan mancegakan sagalo 

panyakik angkau.

              Zabur Nabi Daud A.S., Kitab Zabur 103:3

Al-Ghaffār
 
Nan Maha Pangampun

لْغَفَّارُ ا



  

Picayolah kapado Allah salamo-
lamonyo dek karano Allah, 

Allah sajolah, Gunuang Batu 
nan kaka. Baliau manunduakan 
panduduak tampek nan tinggi,
Baliau marandahan kota nan 

manjulang.
Pawahyuan Nabi Yesaya A.S., Kitab Taurat, Yesaya 26:4-5a

Al-Qahhār
 
Nan Maha Manunduakan 

Sagalo Sasuatu

لْقَهَّارُ ا



  

Katiko Ibrahim maangkek mukonyo jo mamparatian, 
tampaklah di balakangnyo saikua biri-biri jantan nan 

tanduaknyo tasangkuik dek samak-samak. Ibrahim pai 
maambiak biri-biri jantan tu, sudah tu dipasambahannyo 
sabagai kurban nan babaka, pangganti anaknyo. Mako, 

Ibrahim manamoi tampek tu, Allah manyadioan.

Pawahyuan Nabi Musa A.S., Kitab Taurat, Kejadian 22:13-14

Al-Wahhāb
 
Nan Maha Paagiah Karunia

لْوَهَّابُ ا

Sagalo puji bagi namo Allah dari salamo-lamonyo sampai 
salamo-lamonyo

karano kabijaksanoan jo kakuatan adolah miliak-Nyo! ...
Diagiahan Baliau kabijaksanoan kapado urang-urang bijak,

jo pangatauan kapado urang-urang nan mamiliaki 
pangaratian.

Doa Nabi Daniel A.S., Kitab Taurat, Surah Daniel 2:20-21



  

Ibaraik tukang gubalo, Baliau [Allah] 
manggubaloan sakalompok biri-biri-Nyo. 
Baliau mangumpuaan anak-anak biri-biri 

dalam tangan-Nyo jo mandukuang mareka di 
dado-Nyo. Baliau ka mambimbiang jo lamah 

lambuik induak-induak biri-biri nan manyusui.

 Pawahyuan Nabi Yesaya A.S., Kitab Taurat, Yesaya 40:11

Ar-Razzāq
 
Nan Maha Paagiah Rasaki

اقُ الرَّزَّ

Allah tu Maha Pangasiah jo Maha Panyayang.
DiagiahanNyo rasaki ka urang-urang nan 

batakwa kapado-Nyo ... 
           Zabur Nabi Daud A.S., Kitab Zabur 111:4b-5a



  

Sudah tu, Allah mambukak mato 
Hajar sainggo inyo maliek 

sabuah sumua.
 Pawahyuan Nabi Musa A.S., Kitab Taurat, Kejadian 21:19

Al-Fattāḥ
 
Nan Maha Pambukak Rahmaik

لْفَتَّاحُ ا

Pado Allah, Tuhan kami, ado 
rahmaik sarato pangampunan 

walaupun kami lah mandurako 
kapado Baliau.

    Doa Nabi Daniel A.S., Kitab Taurat, Surah Daniel 9:9



  

Oih Allah, Angkau manyalidiak-
i sarato tau jo ambo. Angkau 

mangataui katiko ambo duduak 
jo jago, sarato, dari jauah, 

Angkau mangarati pikiran ambo.

Al-'Alīm
 
Nan Maha Mangataui

لْعَلِيْمُ اَ

           Zabur Nabi Daud A.S., Kitab Zabur 139:1-2



  

Dari surang manusia Baliau [Allah] 
jadikan sagalo banso untuak mauni 

saluruah muko bumi. Baliau manantuan 
musin-musin sarato di ma tampaiknyo 
mareka buliah tingga. Baliau mambuek 

pakaro tu supayo mareka mancari Tuhan 
sarato mudah-mudahan batamu jo Baliau 

pado wakatu mareka sadang mancari-
cari Baliau.

Al-Qābiḍ
 

Nan Maha 
Manyampikan/Mangandalian

لْقَابِضُ ا

                Kitab Injil, Kisah Para Rasul 17:26-27



  

Kuaso-Nyo nan suci lah Allah paliekan
di adok-an mato sagalo banso.
Kaciek-annyo bumi ka maliek 

kasalamaikan nan dari Tuhan kito.
 Pawahyuan Nabi Yesaya A.S., Kitab Taurat, Yesaya 52:10

Al-Bāsiṭ
 
Nan Maha Malapangan

طُ لْبَاسِ ا

Ambo balari di jalua parentah-parentah 
Angkau [Allah] dek karano Angkau 

malapangan ati ambo.
             Zabur Nabi Daud A.S., Kitab Zabur 119:32



  

Allah nan mamatian sarato ma-
iduikan; Baliau manurunan ka 

alam mauik sarato 
mambangkikan. Allah 

mamiskinan sarato mambuek 
kayo; Baliau marandahan sarato 

maninggian. 

Al-Khafiḍ
 
Nan Maha Marandahan

افِضُ لْخَ ا

    Doa Hana (bini Elkana), Kitab Taurat, 1 Samuil 2:6-7



  

Andaklah angkau marandahan 
diri di adok-an Tuhan, mako 

Tuhan ka maninggian angkau.

Ar-Rāfi'
 
Nan Maha Maninggian

الرَّافِعُ

Hikmat Hawari Isa Al-Masih, Kitab Injil, Surah Yakub 4:10



  

Allah bakato:
Urang nan mamuliaan Aden, ka 

Aden muliaan; urang nan ma-ino 
Aden, ka diinoan pulo.

Al-Mu’izz
 
Nan Maha Mamuliaan

زُّ  عِ لْمُ ا

                 Kitab Taurat, Surah 1 Samuil 2:30b



  

Allah bakato:
... Aden pun manjadian angkau 

ino jo randah di adok-an 
saluruah umaik ko dek karano 

angkau indak mamatuahi jalan-
jalan Den, malah sabaliaknyo 

mampalainan urang dalam 
pakaro ukun.

Al-Mu illḏ
 
Nan Maha Mainoan

لُّ  ذِ المُ

Pawahyuan Nabi Maleakhi A.S., Kitab Taurat, Maleakhi 2:9



  

Sabananyo, tangan Allah indak kurang 
bakuaso untuak manyalamaikan, jo 

pandangaan-Nyo indak kurang tajam 
untuak mandanga. Dek karano kasalahan 

angkau lah manjadi pamisah antaro 
angkau jo Tuhan angkau, sarato doso-

doso angkau mambuek Inyo maandokan 
diri dari angkau sainggo Inyo indak 

mandanga.

As-Samī'
 
Nan Maha Mandanga

يعُ مِ السَّ

Pawahyuan Nabi Yesaya A.S., Kitab Taurat, Yesaya 59:1-2



  

Allah mancaliak kasadonyo nan tajadi di 
sagalo tampaik. Baliau mamparatian nan 

jaek jo nan elok.

Al-Baṣ īr
 
Nan Maha Mancaliak

يرُ لْبَصِ ا

 Hikmah Nabi Sulaiman A.S., Kitab Taurat, Pepatah 15:3



  

Anyo ado ciek Paagiah Ukun jo Akim, 
iyolah Baliau nan bakuaso 

manyalamaikan jo mambinasoan.

Al-Ḥakam
 
Nan Maha Manantuan Ukun

كَمُ لْحَ ا

     Hikmat Hawari Isa Al-Masih, Kitab Injil, Yakub 4:12a



  

Sasungguahnyo Aden, Allah, mancintoi 
kaadilan, sarato mambanci parampehan 

jo kalaliman.

Al-'Adl
 
Nan Maha Adia

لْعَدْلُ ا

  Pawahyuan Nabi Yesaya A.S., Kitab Taurat, Yesaya 61:8a



  

Lieklah, Allah tu murah ati, tapi kareh juo. Baliau kareh 
taadok urang-urang nan lah jatuah, tapi murah ati taadok 
angkau salamo angkau tatap di dalam kamurahan-Nyo; 

sabab jikok indak, mako angkau ka dipotoang juo.

Al-Laṭ īf
 

Nan Maha Lambuik

يفُ اللَّطِ

             Kitab Taurat,  Surah 1 Raja-Raja 19:11-13

Allah bakato kapado Nabi Ilyas:
"Kalualah jo tagaklah di ateh gunuang tu, diadok-an Allah". 

Kudian, Allah balalu. Ado angin limbubu nan kuaik 
mambalah gunuang tu jo mamacah bukik-bukik batu 

mandaului Allah, tapi Allah indak ado dalam angin tu. 
Sasudah angin tu ado gampo, tapi Allah indak ado dalam 
gampo tu. Sasudah gampo tu ado api, tapi Allah indak juo 

ado dalam api tu. Sasudah api tu ado suaro aluih nan 
lambuik. Baitu Ilyas mandanganyo, disaok mukonyo jo 

jubahnyo, sudah tu inyo kalua sarato tagak di pintu guo tu. 
Tibo-tibo tadangalah suaro nan bakato, "Oih Ilyas, sadang 

manga angkau di siko?"

      Hawari Isa Al-Masih, Kitab Injil, Surah Rum 11:22



  

Bakato Allah, "Aden lah maliek 
kasansaroan umaik-Den di Mesir, sarato 
lah Den danga saruan urang tu akibaik 

paaniayo-paaniayo inyo. Aden tau 
kasansaroan-nyo."

Al-Khabīr
 

Nan Maha Bakatauan 
Nan Taliti

بِيرُ لْخَ ا

Pawahyuan Nabi Musa A.S., Kitab Taurat, Keluaran 33:12b

Allah bakato kapado Musa: 'Aden tau 
namo angkau' sarato 'Aden katuju dek 

angkau.'

  Pawahyuan Nabi Musa A.S., Kitab Taurat, Keluaran 3:7



  

Namun, karano Baliau Maha Panyayang, 
Baliau maampunan kasalahan mareka sarato 

indak mambinasoan mareka.
Malah acok kali Baliau manahan bangih-Nyo,
sarato indak malapehan saluruah berang-Nyo.

Al-Ḥalīm
 

Nan Maha Panyantun

لِيمُ لْحَ ا

        Hawari Isa Al-Masih, Kitab Injil, Surah Rum 2:4

... apokah angkau indak maindahan kakayoan 
kamurahan-Nyo, kasabaran-Nyo, sarato 

kalapangan ati-Nyo? Indak taukah angkau 
bahaso kamurahan Allah tu adolah supayo 

angkau jadi batobaik?

              Zabur Nabi Daud A.S. Kitab Zabur 78:38



  

Yo Allah, Tuhan nan basa, nan lua biaso, nan 
tatauk manapek-i pajanjian, sarato manyatoan 

kasiah nan kaka, kapado urang-urang nan 
mangasiahi Angkau, sarato nan tatauk 
mamatuahi parentah-parentah Angkau.

Al-'Aẓ īm
 

Nan Maha Aguang

يمُ لْعَظِ ا

             Zabur Nabi Daud A.S., Kitab Zabur 145:5

Dek sumarak kaaguangan Angkau nan mulia 
jo pabuatan Angkau nan ajaib andak ambo 

mainokan.

     Doa Nabi Daniel A.S., Kitab Taurat, Surah Daniel 9:4b



  

Jikok kito maakui doso jo kasalahan kito, 
mako Allah, nan dapek dipicayoi jo nan bana 

tu, ka maampunan doso jo kasalahan kito 
sarato manyucian kito dari kasadonyo 

kajahatan.

Al-Ghafūr
 

Nan Maha Pangampun Sagalo 
Kasalahan

لْغَفُورُ ا

       Hawari Isa Al-Masih, Kitab Injil, Surah Efesus 4:32

Andaklah angkau samo-samo manolong, 
samo-samo ibo ma-ibo-i, sarato samo-samo 
maampunan sarupo jo Allah lah maampunan 

angkau malalui Isa Al-Masih.

     Hawari Isa Al-Masih, Kitab Injil, Surah 1 Yahya 1:9



  

Sia nan mampasambahan sukur kapado-Den,
inyo mamuliaan Den [Allah].

Sia nan mamparatian jalannyo, kapadonyo ka Den 
tunjuakan kasalamaikan dari Allah.

Ash-Shakūr
 

Nan Maha Pambaleh Budi 
(maaragoi)

كُورُ الشَّ

        Hawari Isa Al-Masih, Kitab Injil, Surah Rum 2:29

Sabaliaknyo, umaik pilihan Allah sajati adolah urang 
nan iduik sasuai manuruik agamonyo di dalam 

batinnyo,  sarato sunaik nan sajati, adolah sunaik di 
ati, nan dikarajoan dek Ruh Allah, indak doh ukun nan 

tasurek. Urang nan baitu ka mandapek pujian, indak 
dari manusia, tapi dari Allah.

             Zabur Nabi Daud A.S., Kitab Zabur 50:23



  

Al-'Aliyy
 

Nan Maha Tinggi

يُّ لْعَلِ ا

            Zabur Nabi Daud A.S., Kitab Zabur 91:1-2

Urang nan balinduang ka Nan 
Maha Tinggi, ka tingga dalam 
linduangan Nan Maha Kuaso. 

Bakato ambo kapado Allah 
"Palinduang ambo jo benteang 
ambo, Tuhan ambo, nan ambo 

picayoi".



  

Al-Kabīr
 

Nan Maha Basa

لْكَبِيرُ ا

             Zabur Nabi Daud A.S., Kitab Zabur 104:1b

Oih Allah, Tuhan ambo, Angkau 
Maha Basa!



  

Al-Hafīz
 

Nan Maha Mamaliaro

يظُ فِ لْحَ ا

            Zabur Nabi Daud A.S., Kitab Zabur 121:7-8

Allah ka manjago angkau dari 
maro bahayo, 

Baliau ka manjago nyao angkau. 
Allah ka manjago angkau di 
kutiko angkau datang jo pai,
kiniko sarato sampai salamo-

lamonyo.



  

Al-Muqīt
 

Nan Maha Paagiah Kacukuikan

قيِت المُ

            Zabur Nabi Daud A.S., Kitab Zabur 147:8-9

Bakato Allah kapado Musa, "Lieklah, Den ka maujani 
angkau jo roti dari langik. Satiok ari banso tu musti 

kalua untuak mamunguik sacukuiknyo untuak sa-ari."

Baliaulah nan manuduangi langik dek awan-awan, 
nan manyadioan ujan untuak bumi, jo nan 

manumbuahan rumpuik di gunuang-gunuang. Baliau 
pulolah nan maagiah makanan kapado mukaluak nan 
jinak, jo kapado anak buruang gagak nan ma-imbau-

imbau.

 Pawahyuan Nabi Musa A.S., Kitab Taurat, Keluaran 16:4a



  

Al-Ḥasīb
 

Nan Maha Mambuek 
Paretongan

يبُ لْحسِ ا

           Isa Al-Masih, Kitab Injil, Surah Lukas 12:6-7

Baliau [Allah] mambaok Abram kalua, kato-Nyo 
"Maningadahlah ka langik jo etonglah bintang-bintang 

jikok angkau dapek maetongnyo." Kato Allah kapadonyo, 
"Baitu banyaknyo katurunan angkau isuak." Mangko, 

Abram mampicayoi Allah, nan dek karano itu pakaro tu 
dipaetongan baginyo sabagai kabanaran.

Limo ikua buruang pipit dijua urang dek arago anyo duo 
kepeang. Biyapun baitu, indak sa-ikua pun lupuik dari 

paratian Allah. Rambuik di kapalo angkau pun sadonyo 
taetong. Sabab tu, jan takuik karano angkau labiah baarago 

daripado banyak buruang pipit.

Pawahyuan Nabi Ibrahim A.S., Kitab Taurat, Kejadian 15:5-6



  

Al-Jalīl
 

Nan Maha Luhua

لِيلُ لْجَ ا

  Pawahyuan Nabi Yesaya A.S., Kitab Taurat, Yesaya 12:4b

Basukurlah kapado Allah, 
saruanlah namoNyo. 

Kabaanlah kapado banso-banso 
apo nan dipabuekNyo, 

sabuikanlah bahaso namo-Nyo 
luhua.



  

Al-Karīm
 

Nan Maha Pamurah

يمُ لْكَرِ ا

     Hikmah Hawari Isa Al-Masih, Kitab Injil, Yakub 1:5

Jikok ado di antaro angkau nan 
kurang bijaksano, andaklah inyo 
mamintaknyo dari Allah - nan 
maagiah jo sacaro murah ati 

kapado kasadonyo urang, nan 
indak juo maetong kasalahan 

inyo - mako Allah ka maagiahan 
kabijaksanoan kapado inyo.



  

Partolongan ambo datang dari Allah, nan manjadian langik 
jo bumi. Baliau indak ka mambiaan kaki angkau tagalincia, 

Baliau nan manjago angkau indak ka mangantuak. 
Sasungguahnyo, Baliau nan manjago Israil indak ka 

mangantuak atau pun talalok.
                                                   Zabur Nabi Daud A.S., Kitab Zabur 121:2-4

Ar-Raqīb
Nan Maha Mamparatian Bana

قِيبُ الرَّ

Kutiko ambo karajo antah pun malapeh panek Angkau 
manyalidiak-i-nyo 

sagalo nan ambo pabuek, lah tantu dek Angkau.
Sabalun lidah ambo mangecek sapatah pun, 

Angkau, yo Allah, lah tau sagalo-nyo.
Dari balakang, dari muko Angkau manguruang ambo; 

Angkau malatakan tangan Angkau di ateh ambo.

Allah bakato:
... Aden ka mamparatian bana supayo kato-Den takarajoan.
                                    Pawahyuan Nabi Yeremia A.S., Kitab Taurat, Surah Yeremia 1:12b

                               Zabur Nabi Daud A.S., Kitab Zabur 139:3-5



  

Yabes labiah bamuliaan daripado dunsanak-
dunsanaknyo. Mandehnyo manamoi-nyo Yabes, 
katonyo, "Ambo alah malaiaan inyo dek payah." 

Yabes maimbau kapado Tuhan nan disambah bani 
Israil, katonyo, "Kironyo Angkau malimpahan 

barakaik ka ambo sarato malawehan luak ambo. 
Kironyo tangan-Angkau manyatoi ambo sarato 

manjago ambo dari nan jaek, supayo ambo indak 
mambuek payah." Allah mangabuaan apo nan 

dimintaknyo tu.

Al-Mujīb
Nan Maha Mangabuaan

يبُ جِ لْمُ ا

Sabda Isa:
Jikok angkau tingga di dalam Aden sarato pakataan-
Den tingga di dalam angkau, mintaklah apo sajo nan 

manjadi kandak angkau mako pintak tu ka dikabuaan. 
             Isa Al-Masih, Kitab Injil, Surah Yahya 15:7

                 Kitab Taurat, Surah 1 Tarawikh 4:9-10



  

Al-Wāsi'
Nan Maha Laweh

عُ لْوَاسِ ا

Oih Allah, kasiah Angkau 
sampai ka langik,

kataguhan ati Angkau sampai ka 
awan.

              Zabur Nabi Daud A.S., Kitab Zabur 36:6



  

Al-Ḥakīm
Nan Maha Bijaksano

كِيمُ لْحَ ا

Kapado Allah, Nan Maha Tungga, Nan 
Maha Bijaksano, kamuliaan sampai 

salamo-lamonyo malalui Isa Al-Masih. 
Amin.

              Zabur Nabi Daud A.S., Kitab Zabur 9:8

Tapi, Allah basamayam untuak salamo-
lamonyo, Baliau alah manantuan 

singgasano-Nyo untuak pangadilan.

  Doa Hawari Isa Al-Masih, Kitab Injil, Surah Rum 16:27



  

Al-Wadūd
Nan Maha Manyayangi

لْوَدُودُ ا

Angkau, yo Rabbi, baiak jo paampun, 
kasiah Angkau nan kaka balimpah 

untuak kasadonyo urang nan manyaru 
kapado Angkau.

 Pawahyuan Nabi Maleakhi A.S., Kitab Taurat, Maleakhi 1:2a

Allah bakato:
Waden manyayangi angkau

             Zabur Nabi Daud A.S., Kitab Zabur 86:5



  

Al-Majīd
Nan Maha Mulia

يدُ لْمَجِ ا

Sia dewa nan saroman jo 
Angkau, yo Allah? Sia nan 
saroman jo Angkau - mulia 

dalam kasucian, manakuikan 
karano puji-pujian-Nyo, oih 

Angkau nan mambuek 
kaajaikan?

    Nasyid Nabi Musa A.S., Kitab Taurat, Keluaran 15:11



  

Al-Bā’ith
Nan Maha Maiduikan Baliak

ثُ لْبَاعِ ا

Tapi sasungguahnyo, Al-Masih 
[Isa] lah di-iduikan baliak dari 

antaro urang-urang nan lah mati. 
Inyo manjadi nan tadaulu dari 
antaro mareka nan lah mati.

Hikmat Hawari Isa Al-Masih, Kitab Injil, 1 Korintus 15:20



  

Ash-Shahīd
Nan Maha Manyasian

يدُ هِ الشَّ

Angkau adolah sasi, baitu juo Allah, baa parangai awak 
suci, bana, sarato indak bacacek taadok angkau nan picayo.

                   Kitab Taurat, Surah 1 Samuil 16:7

Di adok-an Allah, indak ado mukaluak ciek juo nan 
taandok. Sagalo sasuatu tilanjang sarato tabukak di mato-
Nyo. Kapado-Nyolah kito musti mambari panangguang 

jawaukan.

Tapi, bakato Allah kapado Samuil, "Janlah pandang 
ruponyo atau parawakannyo nan tinggi dek karano Aden 
alah manulak inyo. Allah indak maliek sarupo jo manusia 

maliek. Manusia maliek rupo, tapi Allah maliek ati." 

Hikmat Hawari Isa Al-Masih, Kitab Injil, 1 Tesalonika 2:10

                         Kitab Injil, Surah Ibrani 4:13



  

... Baritokanlah kabasaran Allah 
kito! ... Baliau nan adia sarato 

nan bana.

Al-Ḥaqq
Nan Maha Bana

  Nabi Musa A.S., Kitab Taurat, Surah Ulangan 32:3b, 4b

قُّ  لْحَ ا



  

Sarahanlah baban iduik angkau 
kapado Allah, Baliau nan ka 

mamaliaro angkau.

Al-Wakīl
Nan Maha Mamaliaro

             Zabur Nabi Daud A.S., Kitab Zabur 55:23a

لْوَكِيلُ ا



  

Allah adolah kakuatan ambo 
sarato puji-pujian ambo. Baliau 
nan lah manjadi kasalamaikan 

ambo.

Al-Qawiyy

Nan Maha Kuaik

      Hawari Isa Al-Masih, Kitab Injil, Surah Efesus 6:10

يُّ  لْقَوِ ا

... andaklah angkau kuaik di 
dalam Tuhan sarato di dalam 

kuaso-Nyo nan kuaik.

             Zabur Nabi Daud A.S., Kitab Zabur 118:14



  

Ikolah nan dikatokan dek Allah, 
nan manjadian langik - Baliau-

lah nan mambantuak sarato 
mambuek bumi, nan 

mambueknyo tagok ... "Aden-
lah Allah, indak ado doh nan 

lain!"

Al-Matīn

Nan Maha Tagok

 Pawahyuan Nabi Yesaya A.S., Kitab Taurat, Yesaya 45:18

تِينُ لْمَ ا



  

Baliau-lah [Allah] pangasiah ambo sarato kubu patahanan 
ambo,

kota benteang ambo sarato nan malapehan ambo.
Baliau-lah parisai ambo, kapado-Nyolah ambo balinduang,

Baliau-lah nan manunduakan banso ambo di bawah 
kakuasoan ambo.

Al-Waliyy
 

Nan Maha Palinduang

                  Kitab Taurat, Surah Bilangan 6:24

يُّ لِ لْوَ ا

Allah malimpahan barakaik kapado angkau sarato 
malinduangani angkau.

Allah malinduangi urang-urang pandatang. Baliau 
manolong anak-anak yatim jo urang-urang marando, tapi 

Baliau mangacauan jalan urang pasiak.

            Zabur Nabi Daud A.S., Kitab Zabur 144:2

            Zabur Nabi Daud A.S., Kitab Zabur 146:9



  

Sasungguahnyo, sarupo jo bumi 
mangaluaan tunehnyo

sarato sarupo jo kabun parak 
manumbuahan apo nan ditabua 

dalamnyo,
sarupo ko Allah Taala ka 

manumbuahan kasalamaikan
sarato puji-pujian di muko 

kasadonyo banso.

Al-Ḥamīd
 

Nan Maha Tapuji

  Pawahyuan Nabi Yesaya A.S., Kitab Taurat, Yesaya 61:11

يدُ مِ لْحَ ا



  

Baliau [Allah] manantuan etongan 
bintang-bintang, sarato mambari 
namo satiyok-tiyok bintang tu.

Al-Muḥ ṣ i
 

Nan Maha Maetong

            Zabur Nabi Daud A.S., Kitab Zabur 147:4

صِي لْمُحْ ا



  

Di kutiko Allah, Al-Khalik, 
mambuek bumi jo langik sagalo 

samak padang alun ado di bumi jo 
sagalo tumbuahan padang alun 
tumbuah dek karano Allah, Al-

Khalik, alun manurunan ujan ka 
bumi sarato alun ado manusia nan 

ka mangarajoan tanah tu.

Al-Mubdi’
 

Nan Maha Mamulai

Pawahyuan Nabi Musa A.S., Kitab Taurat, Kejadian 2:4b-5

ئُ بْدِ لْمُ ا



  

Kito kasadonyo ka mati ... Namun Allah indak 
maambiak nyao urang. Sabaliaknyo, Baliau  
marancang supayo urang babuang tu indak 

tabuang salamonyo dari adok-an-Nyo.

Al-Mu'īd
 

Nan Maha Mangumbalian 
Iduik

                     Kitab Injil, Surah Lukas 7:14b-15a

يدُ عِ لْمُ ا

Isa bakato [kapado maik nan sadang diantaan 
ka kubua tu], 

"Oih anak mudo, kapado angkau Ambo bakato 
'Jagolah!'" Mako, anak mudo nan lah mati tu, 

duduak sarato muloi mangecek.

                Kitab Taurat, Surah 2 Samuil, 14:14b



  

Di adok-an Allah nan maiduikan sagalo 
sasuatu, sarato di adok-an Isa Al-Masih, 

nan mambari pangakuan nan baiak di 
adok-an Pontius Pilatus, ambo bapasan 
kapado angkau: Patuahilah kasadonyo 
parentah ko jo sacaro nan tuluih sarato 
indak bacacek sampai Isa Al-Masih, 

Junjuangan kito Nan Ilahi, tibo baliak.

Al-Muḥ yī
 

Nan Maha Maiduikan

Hawari Isa Al-Masih, Kitab Injil, Surah 1 Timotius 6:13-14

يِي حْ لْمُ ا



  

Allah nan mamatian sarato 
maiduikan; Baliau nan 

manurunan ka alam mauik 
sarato mambangkikan baliak.

Al-Mumīt
 

Nan Maha Mamatian

Doa Hana (bini Elkana), Kitab Taurat, Surah 1 Samuil 2:6

يتُ مِ لْمُ اَ



  

Oih Rabbi, Angkau-lah tampek 
badiam awak sunduik-basunduik. 

Sabalun gunuang-gunuang dijadian, 
sabalun bumi jo dunia ko Angkau 

jadian, dari salamo-lamonyo sampai 
salamo-lamonyo, Angkau-lah 

Tuhan.

Al-Ḥayy
 

Nan Maha Iduik

              Doa Nabi Musa A.S., Kitab Zabur 90:1-2

يُّ  لْحَ ا



  

Allah nan manjadian bumi ko, sarato jo sagalo 
isinyo, adolah Tuhan nan manguasoi langik jo 
bumi ko. Baliau indak tingga di rumah-rumah 
ibadaik nan dibuek dek manusia doh. Baliau 
indak mamaraluan bantuan manusia saolah-
olah Baliau kakurangan sasuatu dek karano 

Baliaulah nan maagiah iduik, sarato jo angok, 
sarato jo sagalo sasuatu kapado sadonyo 

manusia.

Al-Qayyūm
 

Nan Maha Mandiri

                Kitab Injil, Kisah Para Rasul 17:24-25

لْقَيُّومُ ا



  

Kama ambo ka pai manjauahi Ruh Angkau? 
Kama ka ambo musti lari manjauahi adokan 

Angkau? ... Jikok ambo bakato, 
"Sasungguahnyo, kalam ka maraoki ambo, 
sarato tarang di sakuliliang ambo manjadi 

malam", mako nan kalam tu indak kalam doh 
dek Angkau, nan malam tu tarang bakcando 
siang ari karano kalam jo tarang samo sajo 

dek Angkau.

Al-Wājid
 

Nan Maha Panamu

             Zabur Nabi Daud A.S., Kitab Zabur 139:7-12

دُ لْوَاجِ ا



  

Oih Allah, kabasaran, kuaso, kamuliaan, 
kamanangan sarato kaaguangan adolah 

miliak Angkau dek karano sagalo 
sasuatu nan di langik jo bumi adolah 
miliak Angkau. Oih Allah, karajaan 
adolah miliak Angkau jo Angkaulah 

Rajo nan paliang aguang sabagai kapalo 
di ateh sagalo-galonyo.

Al-Mājid
 

Nan Maha Mulia

    Doa Nabi Daud A.S., Kitab Taurat, 1 Tawarikh 29:11

دُ اجِ لْمَ ا



  

Oih sudaro-sudaro, kana-ilah! Allah 
adolah Tuhan kito. Allah tu satu.

Al-Wāḥ id
 

Nan Maha Tungga

            Isa Al-Masih, Kitab Injil, Surah Yahya 17:3

دُ لْواحِ ا

Ikolah iduik nan kaka, iyolah bahaso 
urang tu tau jo Angkau, satu-satunyo 
Allah nan bana, sarato tau jo Isa Al-

Masih nan lah Angkau utuih.

   Pawahyuan Nabi Musa A.S., Kitab Taurat, Ulangan 6:4



  

Allah adolah Tuhan kito. Allah 
tu satu. Kasiahilah Allah Tuhan 
angkau, jo sapanuah ati angkau, 
jo sapanuah jiwa angkau sarato 

sapanuah kakuaikan angkau.
Pawahyuan Nabi Musa A.S., Kitab Taurat, Ulangan 6:4-5

Al-Ahad
Nan Maha Aso

... indak ado Tuhan, salain 
Allah, nan hanyo satu-satunyo 

tu.
Hawari Isa Al-Masih, Kitab Injil, Surah 1 Korintus 8:4



  

Indakkah angkau tau? Indakkah 
angkau mandanga? Allah adolah 
Tuhan nan kaka, nan manjadian 
ujuang-ujuang bumi ko. Baliau 
indak ka maraso latiah atau pun 
panek, pangaratian-Nyo indak 

dapek disalidiaki.

Aṣ -Ṣ amad
 

Nan Maha Kaka

 Pawahyuan Nabi Yesaya A.S., Kitab Taurat, Yesaya 40:28

دُ مَ الصَّ



  

Pangikuik Isa batanyo:
... sia nan dapek salamaik?

Isa mamandang urang-urang tu sambia bakato, "Indak 
mungkin bagi manusia! Tapi bagi Allah, indak ado 

nan indak ka mungkin."

Al-Qādir
 

Nan Maha Manantuan, 
Maha Bakandak

 Pawahyuan Nabi Yesaya A.S., Kitab Taurat, Yesaya 46:10

رُ لْقَادِ ا

Allah bakato:
Aden-lah nan maagiah tau akia sasuatu sajak 

mulonyo, sarato apo nan alun tajadi sajak jaman 
daulu. Kato Den, 'Rancangan-Den ka takarajoan. 

Sagalo kandak-Den ka Den jadian.'

         Isa Al-Masih, Kitab Injil, Surah Matius 19:26



  

Caliaklah, Allah Taala datang jo kuek kuaso, 
sarato dek tanganNyo Baliau ka bakuaso. 
Caliaklah, pahaloNyo dibaok sato, sarato 

ganjaranNyo ado di adokanNyo.

Al-Muqtadir
 

Nan Maha Kuaso

 Hawari Isa Al-Masih, Kitab Injil, Surah Efesus 1:19b-20a

رُ قْتَدِ لْمُ ا

Kuaso tu samo jo kakuatan kuaso nan 
dipagunoan-Nyo [Allah], di kutiko Baliau 

maiduikan baliak Al-Masih sasudah mati ... 

 Pawahyuan Nabi Yesaya A.S., Kitab Taurat, Yesaya 40:10



  

Rajo-rajo diturunkan-Nyo [Allah] 
dari kurisi karajaan-nyo tapi urang 
nan randah ditinggian-Nyo. Urang 
nan lapa dipuehan-Nyo jo sagalo 
kabaiakan tapi urang nan kayo 
disuruah-Nyo pai jo tangan nan 

indak barisi.

Al-Muqaddim
 

Nan Maha Mandauluan

Doa munajat Maryam amak Isa Al-Masih, Kitab Injil, 
Surah Lukas 1:52-53

مُ قَدِّ لْمُ ا



  

Mako, urang-urang nan takudian 
ka manjadi nan tadaulu sarato 
nan tadaulu ka manjadi nan 

takudian.

Al-Muwakhkhir
 

Nan Maha Mangudianan

       Isa Al-Masih, Kitab Injil, Surah Matius 20:16

رُ ؤَخِّ لْمُ ا



  

Aden-lah nan Awa, Aden-lah nan Akia. 
Tangan-Den nan malatakan sandi bumi, sarato 

tangan suok Den nan mambantangan langik 
rayo. Jikok Den maimbau mareka, mareka 

maju basamo-samo. Adenlah tu!

Al-Awwal
 

Nan Maha Awa

Pawahyuan Nabi Yesaya A.S., Kitab Taurat, Yesaya 48:12-13

لُ الأوَّ

Sia koh nan mangarajoan jo mampabuek 
kasadonyo tu, nan manyuruah bangkik 

katurunan-katurunan sajak samulo? Aden, 
Allah, nan ado tadaulu sarato ado bagi 
katurunan nan takudian. Adenlah tu!

  Pawahyuan Nabi Yesaya A.S., Kitab Taurat, Yesaya 41:4



  

Al-A’ākhir
 

Nan Maha Akia

  Pawahyuan Nabi Yesaya A.S., Kitab Taurat, Yesaya 44:6

رُ الآخِ

Ikolah nan dikatokan dek Allah, 
Rajo sarato Panabuih Israil, 
Allah, Tuhan saluruah alam, 

"Aden nan awa sarato Aden nan 
akia, tiado Tuhan salain Den."



  

Aẓ -Ẓ āhir
 

Nan Maha Nyato

  Pawahyuan Nabi Yesaya A.S., Kitab Taurat, Yesaya 65:1

رُ اهِ الظَّ

Allah bakato:
Aden basadio manyatoan diri 

kapado urang nan indak mananyoan 
Den. Aden basadio ditamui urang 
nan indak mancari adok-an Den. 

Kapado banso nan indak maimbau 
namo Den lai, Aden bakato, 

"Ikonyo Waden, Ikonyo Waden!"



  

Allah bakato:
Manyarulah kapado-Den, mako Aden ka 

manjawek angkau sarato manyatoan kapado 
angkau pakaro nan basa, nan indak tapahami 

jo nan alun angkau kataui.

Al-Bāṭ in
 

Nan Maha Batin

Pawahyuan Nabi Yeremia A.S., Kitab Taurat, Yeremia 33:3

نُ لْبَاطِ ا

Kudian, urang-urang tu ka manyaru kapado 
Allah tapi Baliau indak ka manjawek mareka. 
Baliau ka maandokan muko-Nyo dari urang-

urang tu pado wakatu tu sabab mareka babuek 
nan jaek.

    Pawahyuan Nabi Mikha A.S., Kitab Taurat, Mikha 3:4



  

Al-Wālī
 

Nan Maha Mamarentah

           Zabur Nabi Daud A.S., Kitab Zabur 22:29

لْوَالِي ا

Allah sajolah nan punyo 
karajaan, Baliau nan 

mamarentah di ateh banso-
banso.



  

Al-Muta'ālī
 

Nan Maha Tinggi

  Pawahyuan Nabi Daniel A.S., Kitab Taurat, Daniel 7:18

تَعَالِي لْمُ ا

Tapi, urang suci (umaik Allah) 
miliak Nan Maha Tinggi ka 
manarimo karajaan tu sarato 
mamiliaki karajaan tu sampai 
salamo-lamonyo - iyo, kaka 

salamo-lamonyo.



  

Kapado urang-urang nan kayo pado jaman ko, ingekanlah 
inyo tu supayo jan tinggi ati sarato jan ba-arok pado 

kakayoan nan indak tatauk, malainkan kapado Allah. Di 
dalam kakayoan-Nyo, Baliau maagiah sagalo sasuatu 

kapado kito untuak dinikmaiki.

Al-Barr
 

Nan Maha Baiak

  Hawari Isa Al-Masih, Kitab Injil, Surah 1 Timotius 6:17

بَرُّ  لْ ا

Ambo nak manyabuikan kasiah satia Allah, puji-pujian 
kapado Allah dek karano sagalo nan dipabuek Allah taadok 
kito, sarato kabaiakan basa untuak kaum katurunan Israil 

nan dipabuek-Nyo taadok mareka manuruik kasiah sayang-
Nyo sarato manuruik kasiah satia-Nyo nan balimpah.

   Pawahyuan Nabi Yesaya A.S., Kitab Taurat, Yesaya 63:7



  

At-Tawwāb
 

Nan Maha Panarimo Tobaik

    Doa Nabi Yunus A.S., Kitab Taurat, Surah Yunus 4:2b

التَّوَابُ

Ambo tau baraso Angkau adolah 
Tuhan Nan Maha Pangasiah jo 
Maha Panyayang, nan sangaik 

panyaba, nan rahmaikNyo 
balimpah-ruah, nan baibo ati 

sainggo indak jadi mandatangan 
bancano.



  

Oih sudaro-sudaro nan ambo kasiahi, jan bausao maadoan 
pambalasan malainkan barilah tampek pado bangih Allah. 

Dek karano tantang pakaro tu lah tatulih, "Pambalasan 
adolah miliak Den. Aden-lah nan ka mambalehnyo", baitu 

kato Tuhan.

Al-Muntaqim
 

Nan Maha Pambari Balasan

     Hawari Isa Al-Masih, Kitab Injil, Surah Rum 12:19

مُ نْتَقِ لْمُ ا

Ikolah nan dikatokan dek Allah Taala, sasungguahnyo, 
Aden ka manjadi lawan gubalo-gubalo tu. Aden ka 
manuntuik biri-biri-Den dari tangan urang tu sarato 

mamparantian mareka dari karajo manggubaloan biri-biri. 
Para gubalo tu indak lai ka dapek taruih mauruih dirinyo 
sandiri. Waden ka malapehan biri-biri-Den dari muluik 

mareka sainggo indak lai manjadi makanan mareka.
Pawahyuan Nabi Dhul Kifl A.S., Kitab Taurat, Yehezkiel 34:10



  

Al-'Afuww
 

Nan Maha Pangapuih Doso

     Isa Al-Masih, Kitab Injil, Surah Markus 11:25-26

وُّ العَفُ

Jikok angkau badiri untuak badoa, tapi 
ado raso nan indak lamak di ati angkau 
kapado surang urang mako ampunan 
urang tu talabiah dulu, supayo Abak 

angkau nan di sarugo [Allah nan Maha 
Aso] maampunan pulo kasalahan 
angkau. Tapi, jikok angkau indak 

maampunan urang lain mako Abak 
angkau nan di sarugo indak pulo doh ka 

maampunan kasalahan angkau.



  

Ar-Ra'ūf
 

Nan Maha Pangasuah

Pawahyuan Nabi Yesaya A.S., Kitab Taurat, Yesaya 49:15-16

ؤُوفُ الرَّ

Allah bakato:
Mungkinkah surang mandeh malupoan 

anak nan disusui-nyo, sarato indak 
manyayangi anak kanduangnyo? Iyo, 

urang tu dapek lupo, kok Waden, Aden 
indak ka malupoan angkau! Caliaklah, 
namo angkau lah Den ukiaan di tapak 

tangan-Den, tembok-tembok kota 
angkau salalu ado di adokan Den.



  

Mālik ul-Mulk
 

Nan Maha Panguaso 
Karajaan (Samesta)

   Nasyid Nabi Musa A.S., Kitab Taurat, Keluaran 15:18

لْكِ  لْمُ ا الِكُ مَ

Allah Rajo nan mamarentah 
salamo-lamonyo iyo sampai ka 

salamo-lamonyo.



  

ūl-Jalāli wal-Ikrāmḏ
 

Nan Maha Mampunyoi  
Kabasaran jo Kamuliaan

             Zabur Nabi Daud A.S., Kitab Zabur 24:10

امِ  كْرَ الإ وَ لاَلِ لْجَ ذُوا

Sia koh Rajo Nan Maha Mulia 
tu? Allah, Tuhan saluruah alam, 

Baliau-lah Rajo Nan Maha 
Mulia!



  

Al-Muqsiṭ
 

Nan Maha Pambari Kaadilan

             Zabur Nabi Daud A.S., Kitab Zabur 103:6

طُ قْسِ لْمُ ا

Allah managakan nan bana 
sarato jo nan adia untuak 

kasadonyo urang nan tatindeh.



  

Al-Jāmi'
 

Nan Maha Mangumpuaan

  Pawahyuan Nabi Yesaya A.S., Kitab Taurat, Yesaya 56:8

عُ امِ لْجَ ا

Bak cando ikolah nan dikatoan 
Allah Taala, nan mangumpuaan 
urang-urang Israil nan tabuang, 
"Aden ka mangumpuaan urang-

urang lain di sampiang urang 
nan lah takumpua."



  

Al-Ghaniyy
 

Nan Maha Kayo

     Hawari Isa Al-Masih, Kitab Injil, Surah Rum 11:33

نِيُّ  لْغَ ا

Oih, sabana dalam kakayoan, 
kabijaksanoan sarato jo 

pangatauan Allah! Sungguah, 
kaputusan-kaputusan-Nyo indak 

dapek dipareso, caro-caro 
Baliau bakarajo pun indak 

dapek dipahami!



  

Al-Mughnī
 

Nan Maha Maagiah 
Kakayoan

    Doa Hana (bini Elkana), Kitab Taurat, 1 Samuil 2:5-7

غْنِي لْمُ ا

Urang nan dulu kanyang kini ko 
manyeoan diri untuak makanan, 
tapi urang nan dulu lapa kini ko 

manjadi gapuak ... Ado urang nan 
dijadian-Nyo [Allah] bansaik, ado 
pulo nan dijadian-Nyo kayo. Ado 
urang nan dirandahan-Nyo, ado 

pulo nan ditinggian-Nyo.



  

Allah bakato kapado Abimelekh, rajo Gerar:
Iyo, Aden tau baraso angkau mambuek kasadonyo 
tu jo ati nan barasiah. Dek karano tu, Waden lah 

managah angkau babuek doso taadok Den ...

Al-Māni'
 

Nan Maha 
Managahan/Pambela

  Pawahyuan Nabi Musa A.S., Kitab Taurat, Kejadian 20:6

انِعُ لْمَ اَ

Angkau mambela pakaro jo miliak ambo. Angkau 
basamayam di ateh tahta. Angkau mamarentah 

sabagai hakim nan adia.

               Zabur Nabi Daud A.S., Kitab Zabur 9:5



  

... Dek karano tu, kito dapek baibadaik kapado 
Allah jo caro nan manyanangan sarato raso 

aromaik jo raso takuik dek karano Tuhan kito 
ibaraik api nan maanguihan.

Aḍ -Ḍārr
 

Nan Maha Bahayo

                     Kitab Injil, Surah Ibrani 12:28-29

ارَّ الضَّ

Allah bakato:
Indak ado Tuhan salain Den. Adenlah nan 

mamatian, Aden pulolah nan maiduikan. Aden 
maramuakan, sarato Aden nan mancegakan. Apo 

juo di tangan Den indak ado nan ka dapek 
malapehannyo.

      Nabi Musa A.S., Kitab Taurat, Surah Ulangan 32:39b



  

Allah tu elok ati, Baliau adolah 
benteang pado maso sulik. Dijago-
Nyo urang nan balinduang kapado-

Nyo.

An-Nāfi'
 

Nan Maha Mambari Paidah

  Pawahyuan Nabi Nahum A.S., Kitab Taurat, Nahum 1:7

نَّافِعُ ال

Pujilah Allah, oih jiwa ambo, jan 
lupo sagalo kabaiakan-Nyo.

             Zabur Nabi Daud A.S., Kitab Zabur 103:2



  

Ikolah kaba nan lah kami danga dari Baliau [Isa] 
sarato nan kapado angkau kami manyampaian: 

Allah tu adolah tarang, pado-Nyo indak ado 
saketek juo doh nan kalam.

An-Nūr
 

Nan Maha Manarangi

                       Kitab Injil, Surah Ibrani 1:3a

نُّورُ ال

Allah bakato:
Matoari indak lai ka manjadi panarang angkau 
pado siang ari, sarato cahayo bulan indak lai ka 

manarangi angkau tapi Allah ka manjadi 
Panarang angkau nan kaka, sarato Tuhan angkau 

ka manjadi kaaguangan angkau.
 Pawahyuan Nabi Yesaya A.S., Kitab Taurat, Yesaya 60:19

Isa-lah cahayo kamuliaan Allah ... 
  Hawari Isa Al-Masih, Kitab Injil, Surah 1 Yahya 1:5



  

Al-Hādī
 

Nan Maha Paagiah Pitunjuak

  Hikmah Nabi Sulaiman A.S., Kitab Taurat, Pepatah 3:5-6

لْهَادِي ا

Picayolah kapado Allah jo sapanuah 
ati angkau, janlah basanda pado 

pangaratian angkau sandiri. 
Ingeklah Tuhan dalam sagalo jalan 
angkau mako Baliau ka maluruihan 

jalan angkau.



  

Al-Badī'
 

Nan Maha Pancipta 
nan tiado Bandiangnyo

Doa munajat Nabi Daud A.S., Kitab Taurat, 2 Samuil 7:22

يعُ لْبَدِ ا

Bakato Allah, "Jadilah tarang!" Mako tajadilah 
tarang tu.

Dek karano tu, Maha Basa Angkau, yo Allah, yo 
Rabbi, dek indak ado doh nan dapek disamokan 

jo Angkau. Indak ado Tuhan salain Angkau, 
manuruik sagalo sasuatu nan lah tadanga dek 

talingo kami.

   Pawahyuan Nabi Musa A.S., Kitab Taurat, Kejadian 1:3



  

Al-Bāqī
 

Nan Maha Indak Bakasudahan

  Pawahyuan Nabi Musa A.S., Kitab Taurat, Ulangan 7:12b

لْبَاقِي اَ

... Allah, Tuhan angkau, ka 
taguah pado pajanjian jo kasiah 
abadi-Nyo bak cando nan lah 

bajanjian dek Baliau jo sumpah 
kapado niniak moyang angkau.



  

Al-Wārith
 

Nan Maha Mawarihi, 
Mawarihi Kasadonyo

             Zabur Nabi Daud A.S., Kitab Zabur 82:8

ثُ لْوَارِ ا

Datanglah yo Allah, adiai-lah 
bumi ko, dek karano kasadonyo 

banso adolah miliak pusako 
Angkau.



  

Ar-Rashīd
 

Nan Maha Pandai jo Bijaksano: 
Paagiah Pitunjuak ka Jalan 

Nan Bana

              Zabur Nabi Daud A.S., Kitab Zabur 16:11

يدُ شِ الرَّ

Allah bakato:
Nan ilang ka Den cari, nan tausia ka Den baok pulang, 

nan luko ka Den baluik, nan lamah ka Den kuekan, 
tapi, nan gapuak sarato jo nan kuek ka Den binasoan. 
Aden-lah nan manggumbaloan mareka dek kaadialan. 

Angkau [Allah] ka manyatoan kapado ambo jalan 
kaiduikan. Di adok-an Angkau ado kasanangan nan 

panuah, di sabalah suok Angkau ado nikmaik untuak 
salamo-lamonyo.

Pawahyuan Nabi Dhul Kifl A.S., Kitab Taurat, Yehezkiel 34:16



  

Aṣ -Ṣ abūr
 

Nan Maha Saba

     Hawari Isa Al-Masih, Kitab Injil, Surah 2 Petrus 3:9

بُورُ الصَّ

Tuhan indak balambek-lambek 
manapeki janji-Nyo, sarupo jo nan 

dikatoan dek urang nan manyangko bak 
cando tu. Tapi Baliau saba taradok 
angkau, dek karano Baliau indak 

namuah ado surang pun nan binaso, 
sabaliaknyo, supayo kasadonyo urang 

batobaik.


